2015EKO EKAINAREN 3AN UDALBATZARRAK EGINDAKO OHIZ KANPOKO BILKURAREN AKTA.

Udalbatzarren Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohiz kanpoko bilkura egiteko:

1.- 2014KO KONTU OROKORRAREN ONARPENA.

2.- “FRANCOREN DIKTADURAPEKO BIKTIMEN  JUSTIZIAZKO OROITZAPENA.” INDARTUKO DUEN OROIMENAREN TXOKOA SORTZEA ZEGAMAN ETA EKAINAREN 7AN BURUTUKO DIREN EKINTZAK EGITEKO ERABAKIA HARTZEA.

ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Mª Pilar Elorza Intxausti And. (Zegama Lantzen).
Joseba Izagirre Arozena Jn. (Zegama Lantzen).
Aquilino Perez Cires Jn. (Zegama Lantzen). 

Joseba Berasategi Telleria Jn. (Bildu). 

Urko Gomez Ropon Jn. (Bildu). 
EZ ETORRITAKO UDALBATZARKIDEAK:
Francisco Gomez Anton Jn. (Zegama Lantzen). Ez etortzearen arrazoia ematen da.
Xabier Arakama Ruiz de Egino Jn. (Bildu). 

Idazkaria, Igor Alustiza San Vicente. 
1.- 2014KO KONTU OROKORRAREN ONARPENA.

Espedientea ikusirik 

Gipuzkoako Lurralde Historikoko Toki Erakundeen Aurrekontuei buruzko abenduaren 19ko 21/2003 Foru Arauaren 63. atalean ezarritakoaren arabera, Udaleko 2014ko Kontu Orokor hauek jendaurrera jarri ziren. 

Dagozkion argitalpenak, 2015eko maiatzaren 13ko 88. zenbakia duen Gipuzkoako Aldizkari Ofizialeko alean eta Udaleko iragarki oholean egin ondoren, erreklamazioak, eragozpenak eta oharpenak jaso ez direla kontuan harturik, Udalbatzarrak, aho batez, honako hau erabakitzen du:

1) 2014ko ekitaldiari dagokion Kontu Orokorra onartzea.

2) Espedientearen kopia bat, Gipuzkoako Foru Aldundiari eta Euskadiko Kontu Epaitegiari bidaltzea.

2.- “FRANKOREN DIKTADURAPEKO BIKTIMEN  JUSTIZIAZKO OROITZAPENA.” INDARTUKO DUEN OROIMENAREN TXOKOA SORTZEA ZEGAMAN ETA EKAINAREN 7AN BURUTUKO DIREN EKINTZAK EGITEKO ERABAKIA HARTZEA.

Udalak, Zegaman jaio edo bizi, eta Gerra Zibilaren ondorioz (edo Gerra Zibila eragin zuen altxamendu militarraren ondorioz) desagertu edo fusilatuak izan ziren pertsonei omenaldi gisa, “Frankoren  diktadurapeko biktimen justiziako oroitzapena” indartuko duen “Oroimenaren Txokoa” sortzeko pausuak bideratu ditu.

Zentzu honetan, Joxe Urbizu Berasategiren senideen nahia bere heriotzaren aipamena ofizialki Zegamako udalaren artxiboetan, jasota geratzea dela jakinik eta zegamar desagertu eta fusilatu gehiago ere badaudela jakitun, Udalbatzarrak, aho batez, honako hau erabakitzen du:

1. Zegamako Udalak, Francisco Franco Bahamondek, 1936ko uztailean, 1931n zilegitasunez eratutako errepublika araubidearen aurka zuzendu zuen altxamendu militar faxista salatzen du, bai eta legez eratutako Gobernuak deuseztatu zituen ondorengo gerra ere.

2. Altxamendu eta gerra horren ondorioz, Zegaman jaio edo bizi ziren zenbait pertsona desagertarazi edo fusilatu ziren, eta horiek omentzeko eta Frankoren diktadurapeko biktimen jusitiziazko oroitzapena indartzeko, Zegamako Udalak “Oroimenaren Txokoa” sortzea erabaki du.

3. “Oroimenaren Txokoan”, beraien izenak bertan jasoz, omentzen diren pertsonak honako hauek dira, zerrenda hau irekia dela aitortuz.

1.- PEDRO ARRIZABALAGA  ARIZTIMUÑO

2.- FELIX  ARRONDO JAUREGIALZO

3.- MARIA GARMENDIA BERASATEGI

4. FRANCISCO GORROTXATEGI OTAEGI

5. HIJINIO LAMAS ELORZA

6. PEDRO LARREA ORMAZABAL

7. JUAN OTAEGI BERASATEGI

8. BERNARDO SANTAMARIA  ZAMORANO 

9. JOSE URBIZU BERASATEGI

10.- MARTIN URBIZU OTAÑO
4.- “Oroimenaren Txokoa” sortzeko, 2015eko ekainaren 7an ekitaldia burutuko da, omendutako pertsonen senideekin, zenbait erakundeen ordezkariekin eta bertaratu nahi duten herritarrekin. Honela, Udalak, herritarren artean omenaldi ekintzen informazioa  bidaliko du herriko familia guztietara eta ekitaldientan parte hartzeko gonbitea luzatuko zaien.
Aztertzeko gai gehiago ez dagoenez, hasieran aipatutako eguneko gaueko zortziak eta hogeita hamabost minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2015ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2015.

